
A comunicación parte da analoxía entre os múltiplos eu de Fernando Pessoa e a 
pluralidade de perfís que construímos nas redes sociais. Lonxe de implicar unha 
perda de autenticidade, esta diversidade pode converterse nunha oportunidade 
para explorar versións de nós mesmas que o mundo analóxico, por veces, restrinxe. 
As plataformas dixitais actúan como un espello no que podemos reflectir facetas 
emerxentes da nosa personalidade, e é precisamente nese xogo de espellos onde o 
galego pode encontrar un novo terreo de expresión. 

Entendemos, por tanto, que as redes sociais non son unha ameaza para a lingua, 
senón o obradoiro onde se forxan novos/as falantes, que constrúen a súa 
identidade lingüística desde o desexo consciente de ocupar todos os espazos 
posibles coa súa voz. Porque, tal e como fixo Pessoa ao desdobrarse en poetas, nós 
podemos desdobrarnos en perfís e, en cada un deles, encontrar un motivo para 
falarmos galego. 

 

 


